
I Mézé C 1at de |i doner eune

0 les mots,

Mézé c'ét votr souvenance, eune enjinée
ou ben le gheur qi caoze !

- Garcaille ou grand, ecris un texe pour nous conter de yelle
Jeune ou adulte, écris un texte pour nous parler d'elle

- Chage a son bada den la meniere d'écri : dirie, rimiaos, caozerie, lettr,
chanson, racontée...

' Le nombr de méts ét libr / Le nombre de mots est libre.
Un texe ren g'en galo / Un texte seulement en gallo.

V'éz diq'ao 31 du maez de decembr 2025 pour envayer les texes.
' Vous avez jusqu'au 31 décembre 2025 pour envoyer les textes.

@ gallo@cacsud22.com
] CAC Sud22 - 27 vae de Cadélac - 22600 LOUDIA

La wizite

Yelle ? Ele danse en d’ssou d'eune plée d'etai
A tournér, virér, a 'entour du soulai
Lés dais tirés tout dret d’'un bout a l'aotr
A la maniere d'un ome de péille
Crignace en fouée d'feu, ziels de naije e d’iao
Ventée saovaije qi buffe den I'mitant d'mon réve
Beluette qgi va, gi vient, gi saote, en bas, en haot
E pés, la vla come eune plleume gi chaet su I'éve
Ses ghettes vircouetent e ferzillent come un vlin
Sa robe ét come un boughet de cogentin
D'wo lés couleurs mes sans la sente
Tourne, danse, tourne, danse, la béle amante
Tourne, danse, tourne, danse, e mé je chante
Tourne, danse, tourne, danse e mé j'dechante

Un dernié sourire e vla gi se nn'ale...Tant pire...

Cete netée, j’la z'ae vu gi dansaet core,
V'la z'ae vu , bele, den I'mitan d’'mon réve
Cete netée, )'la z'ae vu gi vivaet core

Jla z'ae vu , benéze, ca taet ti un réve ?



, o)

M'et aviz g'¢a taet dan les jous d'la Toussaint. J'm'avisis d'alé vaer Mémére a
La Melletrie, vous savéz ben, la bigerie you q'el d'meuraet.

Entr'deux arées, j'arrivis dan la cour et j'garis ma Deliz Chuaos. Je v'naes
d'me I'ajeté d'o mes permieres elijes, asteure que j'avaes de I'ouvrayje.

J'taes glorielize come un jds. Mémére core ben pus, rappert que je t'aes «sous
I"Etat™»

Quan j'descendis de mon aote, je vis ben que Mémére chaoyetaet* par dere sa
couézée meins je n'dis ren,

«Rest don point dehd. Entere ben vite e pés frome |'hussé» q'el m'fit en halant
sa chatelaine sur ses épacles. Le vent et sous les portes, ¢a sent la plée»

La porte pignit, le clanche cotit par dere nous.

«J'e fe en'fouée dan |'fouyé. Apperch’ ta, ¢a va t'rachalé »

Le bouez ferzillaet, les brezons ferluzaent dan |I'6te abernaodie. En' sente de
fumeé s'melayaet és sienes du café e des armouéres cirées.

«Ergard’ ma dor», q'el m'fit. «C'et-y Dieu possible! Coment q'vous vous
pouilléz les jeunes d'asteure? Ma fa! Tu n'ds qu'en’ féillie robe degabinée
«dig'au Fils»* sous ton mante? Tu n'as don point d'robe de lain' a musse
d'ssous pour te chaoding®?»

Pour slir, Mémére ne chanjaet ghere, d'o ses chueux rasserés en chupiron dan
en' rezille qu'el demussé de sa tirette és couéfes, ses chaosses de laine dan
ses bouétons et torjou sa devantiére su son cotillon. Pour point |'baodril

Je me r'veyaes core garcette, anijée dan son jeron a fére en' chinchonnee.

«Siete ta su la bancelle. Mes poules ne ponent pus ghere meins j'e fe en'
genouaise, T aimes ben ¢a pari?»
(M'attends ben q'el avaet meme fe du «mettaije a pllace» en m'esperant.)

Mémére s'mit a driné pour nous aprété un café.

Les tasses taent deja su la table, a revers su la socoupe. On pouvaet lire:
«5Sarreguemines France».

A ghelite, un grand suqerié d'o sa pince a serré les piéres de sucr.

E pes dame ben siir, le pot a let, emplleni de deume. Pasmains, y avaet pu
d'vaches dan |'tait dempés en’ berouée de temps meins dame, on n'avaet pouint



Jameins manque de deume che yelle.
E la cafiéere? El'taet tout le jou durant su un racouin d'la plaque de la
gheziniere a bouez qi vezonaet un p'tit,

On caesit du deu g'el avaet yu a ramoucelé les papierées de ghiments pour
touché son «minimum veuillesse». E pés | du nouviao dergouet en formica, ma fa
vra ben d'amain, ben pus que |'sien en cerisié q'i fallaet ciré de haot en bas e qi
oincaet quan on decrouillaet les vantiaux®! Dame, un marchand taet passe dan
I'villaije. ¥ z' avaent fe affére tous deux.

«E ta q'es lanlein asteure, coment ¢a va-t-y? Je se t'y benéze de t'vaer!
Dis don, a la bele sezon, tu t'aes en Ouyoslavie pari?»

De lein, je vis ben ma carte de la post chomée su |'dergouet en formica.
«ga de t'y etr biao la Ouyoslaviel Raconte ma don.»

Les brezons mourinaent dans |'fouyé. Le jou taet su I'bd@s meins el n'sonjaet
pouint a mettr de la chandele. Le vent d'Galéne pouvaet buffé sous la porte, on
taet ben la toutes deux. El avaet tout son temps pour me oui conté mes p'tits
tabuts d' jeunesse. Tant q'el fut de neutr ghelite du monde!

Pés dame, a gheuges temps de I, a la pige du jou, el s' defuntit d'un infractus
sans nous prevni.
E c'en fut I'bout....

LEXIQUE

*sous |'Etat = fonctionnaire

*chaoyeter = épier, surveiller

*«diq au Fils» = «jusqu’au milieu de la poitrine» (cf le geste du sighe de
Croix: «Au nom du Pére et du Fils... »)

*chaodiner = réchauffer

*les vantiaos = les battants de la porte

Qhiocges mots de chanjés den le texte et ¢’ét pu du tout la méme istouére !

Telle ge j'étendaes

Den eune prée,
Adlaizi, égaillé su I"herbr’

Le soulai me chierdi la piao
En-méle les tlleurs, les bras en créz,
Qhiew pllaizi d"étr’ tout sou ao monde
Chi gi pourraet ben m'ériver de pu biao ?

Et ap moment 1a q’ol érive o ses coteries
Den sa cote jaone o des reles naires
O vont toutes de flleurs en flleurs
Les chougzi pour lou coulours
I'I'ae evisée de sieute
Rapport & sa vivetg
E za taille fine

Astourci
O ne sont pu lin de mai
Je la voe ben g'o me zieute
TI'la voe, o me voe... o s éperche
Menna... Astourci, o s"élegne
O druje o mal a tout coup
Mon gheur & éprité,
eprinz de ielle !

Lav'la d’ertour. ..

Le coup 13, o vient vers mai,
Ben en décide ._. je sé en émal...
La v'la tout perchain
Démezs |

Ay ée,
0 m'a hijé le ghei
Ca catouille joliment astourci

Je detaille, je trembelle, j"ai ma,
Asteur, je ne sé pu du tout le méme
Y "are ti gheug’un pour me ghéri 7

Den sa cote jaone a réles naires

E o sa tdille de ghepe,
0 m'a ben 2'efie

La jolie boudette !

Pour siir, ée ben ielle ge j'étendaes

Ielle ge j'étendaes pas

Den eune prée,
Adlaizi, égaillé su "herbr’

Le soulai gi me chierdi la piao
En-méle les flleurs, les bras en créz,
Qhieu pllaizi d'étr’ tout sou ao monde
Ohi gi pourraet ben m'ériver de pu biao ?

Et ao moment la q'ol érive o ses coteries
Den sa cote jaone o des réles naires
O vont toutes de flleurs en flleurs
E en respirent les sentes
I'I"ae évisée de sieute
Rapport a sa viveté
E sa taille fine

Astourci
0 ne sont pu lin de mai
Je la voe ben q'o me zieute
J'la voe, o me voe... o s'éperche
MNenna... Astourci, o 5'élegne
O druje o mal a tout coup
Mon gheur é éprité,
apedre de ielle !

La v'la d’ertour. ..

Le coup 14, o vient vers mai,
Ben en décide ... je sé en émai...
La v'la tout perchain
Démeézeé !

Ay ée,
0 m'a pighe le ghed
Ca picote hardiment astourci
Je defaille, je trembelle, j"ai ma,
Asteur, je ne sé pu du tout le méme
Y 'aré ti gheuq'un pour me ghéri ?
Den sa cote jaone a réles naires
Eo sa tdille de ghepe
0 m’a ben z'eile

La jolie ghépe !

Pour siir, n'ée pas ielle ge j'étendaes

Tout le monde I'savent bein et s’en avisent tous les jous g’les paisans, les tossous
d’'mottes sont dans eune paoverté naire ! J'ai méme oui dire, on ouait d'tout sis les
marchiés, q'un ghog La Béruére®, qé jé n'cneus ni d'Eve ni dAdam magre q’ j'ai un p'tit
d’savai mais pour aotant pas un brin d'savanseté, y I'a don dit : « On vait des manieres
de bétes frutes et erchignées, madles et fumeles, égaillées dans les campangnes, naires,
g'on d'paov’ mines et ghi sont ghétes do I'soula, liées a lou tére q'y fouissent et
gravonnent come des achainées ; y I'ont un langaige gergognant, et, eune fai chomées,
on vait eune goule, et a coup sur est bein des homes. Y s'mussent la né dans des
maniéres de tenes et misérent d’pain nai, d’iaou et d’racines... » Lpais est a bout et des
atouts d'toutes sortes chéyent sls |'paov’ monde, ouveériers, paisans, et |'pUs sis les
paisans.

Upire en Bertangne, 1a gé j'vas vous conter mon histouere, vraie 'histouere, éyou qg’le
monde dé la tere n‘ont gé d'paov’s pillots a s'pouiller sts I'dos tant g'les usements des
ghévaiseries, ségnouries d'églises, sont au pls cojants. J'avons biao nous r'biffer cont’

1 Jean de La Bruyére (1645/1696)



les comis, les gapians® ghi sont sUs nous pour la gabelle, impozeries et billots® pour
grains vendus, grains gé j‘arions bein b’soin, et aot’s umbls gagnaiages! Pler, tond” et
piocher dans la pouchette du p’tit monde, s’couer le porte-monoae (bein des fais porte-
rein d'aillours et m’en avise tous les jous) du monde d'a bas. Lenfér des paov’s fait
I'paradis d'la haote®. Hein Léouis I'ghienzieme q'y I'en faot d’la monao pour enterténi
eune masure come Versailles |. Et y'en a3 bon nomb’ 3 s'amutiner, mais pas q'des paisans,
au sujet d'tabac, d’papié marghé ou d’'vésselle ; mais les émeutes sont bein vite meinses
au pas, dijema pas cor assez au point g'Madame de Sévigné — cor eune ghi n'fait pas
partie d’'ma coterie - écrira a sa fille : « ... ya cinq ou six cents « bonnets blleus» en
Basse-Bertangne q‘areint b’soin d'ét’ pendus pour lou z‘apprend” a caoser...» eun’ bonne
marge d’bontié, d'calistrade®! Et des pendiries y'en a mais étou des c3sseries d’'memb’s,
des holandries®, des homes maillés 3 I'aventure, des innocents toués par les soldars et
d'aots envaiyes ez galéres et mai ghi vous conte j'sai bein pllacée pour en dire tout 'ma !
Vous n'pouez pas m'conterdire si j'énonce gé v'la bel et bein des situdcions, des
condicions d'vie gaménent pour sur des ires et marissions mais pas qué I'la. Y'a dépée
ghoq’ temps des troupées d’hérigaodiers, d'pians’ et aot’s halle fessiers, équipées
ghoge fais m'nées par des fames telles Marie-Louise Tromel pls ¢'neute sous son fao-
nom d’'Marion du Faouet née en 1717 et g’y I'on pendue a Quimper en 1755. Et pourga
I'ghuter pls longtemps j'ai m'né des fais des éghipaiges d’la sorte et pour el'la me V'3
en début d'1765 méhagnée et en prison. Y'a pour sir un bon nomb’ de racontous,
écrivous ghi vont s’'mett’ 3 déblater, rabater sis mon compte mais dans I'fond ghi q'est
I'mieux d'a reng pour confésser c'qé j'fis et c'gé j'fis, en laissant d'bord ghoq's ghuteries
si voulez bein ? Est mai !

Dans I'2'années 1630 Nicolas Le Collen, mon pére, et Marie Roudault, ma mére, érivent
3 Pleumeur-Gaoutier, parouassse perchain d’la mé et dans I'évéché d'Tréghier, pour s’y
établi. Est 13 gé j'arrivis dans 'monde I'8 mai 1697, Marie-Anne Le Colen tel gé marghé
dans I'grand liv’ du ghuré, et j'ai d'ja gat’ fréres, don Glaome, et eune sceur, Frangouase,
q'ara don sept années d’'pls g'mai et ghi sont d’'la maisonnée.

Gabelous, douaniers
Gts communaux
En 1869 Victor Hugo écrira : « C’est de I’enfer des pauvres qu’est fait le paradis des riches » (L’homme qui rit)
Charité (Le Petit Matao)
Holander : Exiler (Le Petit Matao)
Détrousseurs de grands chemins (Dictionnaire Robert Deguillaume)

Et pi VI3 Q'f'ai qatr’ ans, mon pére est des pus failli, amaoni et en avri 1703 I'pls grand
malheur d’'ma p'tite vie s'abat sus nous. Nicolas Le Colen nous ghitte et I'idée du grand
malour-1a d’'meure toujou en mai et 3 toujou raodé dans mon chouchot. Et 3 vingt-trois
ans, en 1720 don, s'couée par Ia misére d'I'noté et du monde qhi sont entour dé nous je
m'sens come boutée, come par ervengeance sus les malours vantiée, entrainée sus
I'marchié éyou ghoq’ merchands ont du ca mais étou des paisans qhi sont Ia pour
I'compte d’'lou seignour-mét’. Un biao jou, un monvais putdt, j'raodas ent’ les boutiges
do 2 dire vrai 'idée d'grapiller ghoq’ chaose. /'n‘en eu pas I'temps ! J'étas épiée et mes
gess' d'éprentie haponouse et mon mange d'sava fére aghuseint mon b'soin d’prend’
ghoq’ chaose 3 I'étalaige I3 n's'rait qé pour pouva écobicher avant I'paov’ diner g’'ma
mére a tant d'ma a térouer tous les jous.. Et du bon monde, du monde bein pensants
come de juss’, mais du monde vantiée bein acssi esnété q'mai vont m’paisser sus I' dos
la r'putation d'volouse, courouse d'faires et marchiés. Y I'est vrai étou qé I'monde en
ghession, au fi du temps, m'aveint veue mett’ I3 poge dans des pouchettes qhi n‘éteint
bein sUr pas les miennes, mais I'pUs souvent tout aossi vides. Mais sus les aghusations et
I3 r'putation d'mes faizeries j'vas réussi a bleuner® monde et Maréchaossée, tribunaoux
et juges. Un voéle, eune breume va s'égailler sus ma vie, épésse Ia breume !

Pour ma étouler eune mavoulante tel qé mai, et 13 2aréter, y m'semb’ g'est

d'amain pour la Maréchaoussée du moment q'y I'ont son nom, | endret ou les endrets
d'ses faizeries et sa maniére d'pratigher son sava faire en brigandrie. £t du coup en 30
ou 31 j'fUs ghessinonnée 3 Carhaix ; ver mais était mal mé c'neut. Menti et engheuzer
les homes de loués s'rait quasiment eune amusette et dans la doutance et I'mange de
preuve |13 pourait bein adouci I3 paine ghi va chao. J'énonce don m'nommer Marie-
Anne Le Colen, née native d'Ploéza et ava trente neuf ans d'age et qé j'rest’ a Bourbria
do mon home : Jean Bothorel...
J'saoute eune bérouée d'mon histouére et j'vaméne en 1758, c'qhi fait vingt sept ans
pUs tard 3 Qhimper éyou qé j'sai (ma ou eune aot’?) cor un coup ghessionnée. Du coup
jacertaine gé j'vas sUs mes cingante qatr’ ans et j'dis &’ filandiére et veuviére d'un
Geoffroy Le Cozler paisan-labourou a Saint Connan/Saint Gilles Pligeaux... V'la I'tribuna
do soit-disant deux Marie-Anne Le Colen ety va falla un p'tit d'temps pour épillacher le
vouéle qhi r'couvert mon histouére. Mais, mais, mais, y'a toujou un mais g'encrouille les
aféres, les écriries des « établissements d'Bertangne » et yeules d’'la Maréchaossée, les
roles des parouasses d'I'évéché d'Tréghier aménent, sans trop d'doutances, 3 montrer
qQ'y l'est gession d'la méme couéfe: Mai Marie-Anne Le Colen faou-nomeée Marie
Lescalier. Bon ! Et asteure ? J'avons été un p'tit vite et jé r'prends la défiliacion d’'mon
histouére sous eun aot’ éclairaige.

Me v'13 revnue sous mes vingtaines en age. J'ai gangné du « métier » et coure sUs
faires et marchiés pour déghuter |3 bone afére 3 détrousser. Est I'3ge étou g'on prend

8 Bleuner : Troubler la vue (Dictioznaire Robert Deguillaums)

d'I'applon, du cran a I'encont’ des homes et jrencontri Yves Perrot d'Pommerit-Jaoudy.
N'y vayez point d'tendresse, n'‘était pas d'ma nature j'en ava €té privée par |z d'funtrie
d'mon pére et ma mére avait acut’ chaose au runge pour térouer I’'mouayen d'nourri
son monde. Et en févérier 1721 j'eue ma permiére fie : Barbe, en Avri 1722 eune
deuxiéme fie: Anne ghi n'véghu q'qhoges s'maines, en avri 1723 un gars Frangouas qui
d'funti 3 4 ans. Des éfans ghi sont dits d'non dret pisge Yves et mai n'‘étions pas passés
d'vant I'ghuré. Un p'tit puUs tard 'm’en dit tout come veuviére.

Des pattes-croches d'mon genre, des soughernous et aot's « braves-monde »
f'seint fouéson dans I’ pais et sUs toute Ia Bertangne . J'rencontri ghoq’s leu d’'brousse
tel gé Glaome Le Cum, joli monsieu qQ'y penditent 3 Saint Bérieu et sa couéfe,
Marghérite Ernault, condannée en 1724 et 1728 pour volerie 3 Carhaix, ou cor Marie
Bothorel et son bonhomme Yves Le Caér d'Pommerit-Jaudy. Pi do Marie Bothorel on
m’nit eune équipée dans les contrées d'Saint Pol de Léon. Grayés d'armes 3 feu on s'mit
d'I'éfri toute eune nétée ! Souvenance de poids ! Marie 3 un frére, Jean Bothorel, gé
'monde et dica ses coteries faonoment |'clampinou ez pas rouges | Pas b'soin d'faire
eune imaige pour va coment qé I'Jean est bad ! Chaodronier d'son état y I'a étou eune
jouerie d'hdsard q'y pourméne dé faire en faire. V'Ia ma fa ghi n'est pds pour mé
déhéter et jallons nous rapercher. J'allons nous apercher dica nou’ acoghiner pour dé
bon. Y va en nait’ eune pétite Catherine 3 Pleumeur-Gaotier. J3i dans I3 parouasse-a
des ataiches, mes éfants y sont nés, les d'funtés et mon pére y ont déraine d' meurance.
Nous v'I3 en 1728 et I'année-I3 va m'margher d’'un nouviaou tournant. J'vas sUs mes
trente ans d'age et ma mére nous ghitte. Est cor eune grand paine pour ma mais n'est
pas la méme chaose qé pour mon pére. Vantiée q ‘la vie d'misére du pai m'a donné
d''endon mais o I3 Z'el tant d'ma q'on pourrait dire q'la v'Ia tirée d’paine. Mais eune
mére est eune meére et magre nos manges d’'boudéteries a veue |a paine est bein 12 aou
fond du ghoeur.

Jean «l'clampinou ez pas rouges » est toujou en trigardaige et y m'enmene canté i sis
faires et marchiés. Ma Iz sosson® do I'étighette de grand volouse paissée dans I'dos
j'raode a |a faire de Ghém'né et d'aot’ part et j'malose des fais qé j'ai do mai, pour faire
poue au monde, des souétiers ghi pouveint ét’ pds d'trente. Et sis Ghingamp jai un
mercelot™ d'confiance ghi va mé r'vend mes resghilles. Y I'est bein avisé gé s’y n'fermait
pas sa goule y'en a dans mon équipaige ghi s'freient un vrai piaisi a i coti I'chouchot !
Vous vous d'mandez dijema pourga on m'a batisée Marie Lescalier ! J'vas vous I'dire.
Jean et mai on a cojé de v'ni s'accapler @ Bourbria, ez fins-fonds des téres. L'1a sentait un
p'tit I'roussi pour nous et on était pourcourus come courous d'chemins, sans
d'meurance. Et I'pai d'Bourbria est gapi d’boués, y n'est pas aisé d'y renter, 3 I3
qhérouésée d'tois évéchés ghi n‘ont pas les mémes teuxtes™ dé loués et je n'étons pas
bein lein des marchiés ez touéles d'Qhintin et d'Uzé, des grand's faires ez bestiaous

9 Sossom hoctos joston : vilain personnaige (Dictioonaire Robert Deguillaums)
10 Mercier ambulant (Le Petit Mataa)
11 Textes, eoonces.



d'Carhaix ou cor des pardons d'alentour. Un vrai paradis pour nous aot’'s et nos
oghupétions d'amouée. Dé pls jétons dans I'oblige d'téroué eune hoté fixe. Et pour el'la
la métarie d’Kerichenou en Saint Adrien nous permet d'nous amarer eune loge, un
canigeot, n'est rein qQ'un cabajét mais on est sez nous et abrillés, sous l'escalier d'la
d'meurance. Mais jameins on n'dira nos vrais noms ! Et pour I'monde du coin on n'est
q'des hors-vénus ! Mais y sont acertainés q'on est bel et bein mariés. Eh bein y vont
nou’en mett’ un nom ! Ma j'srai Marie Scalliérou** et mon clampinou d'bonhomme
d'viendra Jean Cam™.

Pi éffublés d’'nos nouviaous noms on va nous va partout éyou Qé j'pouvons térouer
dgrands assembliées come |a Faire Fleurie au Vieux Marché, la Qasimcde de
Carétiemble, les Avants d'Corlay ou cor a Bourbria. Mais en 1730, 3 Carhaix, mon afére
va mal tourner ! Eune belle pouchette atire ma main et ma prae n's'avise dé rein mais
misére d’misére du monde s'mettent 3 hucher et y'en a méme ghi vont m'empogner et
gasiment m'porter ez géoles d'la vile. L3 I'« Ch'valier d’'maréchaossée » s'en donne 3
ghoeur joué et y raconte dans ses papiéries : Marie Lescalier eune couéfe dé p'tite
corporance, coeffe pllate en téte et pouillée d'deux camisoles, cote et d'vantiére en
ratine* breune, et sabiaots ez pieds et ghi n'caose qé I'Berton. Gast ! vantiée mais f'nai
pas trop souvenance comment q'j'étas graille I'jou-12 mais c'q'est sUr est qé j'déghisi un
p'tit, mais juss’ un p'tit, mes nom et d'meurance, mon maria, mon pai d'orine et mon
dge. J'rest come d'amouée dans les usaiges d'la polissonnerie ou sez les vilotiers™ en
flleurissant mes diries de qhog’s facsses vérités | Et don gé jé n'cneussas en rein Marie
Bothorel, ma bell’ seu’, et g’ jé sé a Carhaix pour échter du fil, c'g'était pour le coup pure
vérité ! Mais sis I'coup-12 on m’'envéyit 3 Qhimper pour jujement...

Est bein en 1731, j'en ai 132 bonne souvenance, qé les ghessionnements s'fitent mais
sacrédié | ghi q'étart 13 étou, amnée pour paraille afére par Ia brigade d’'Morlaix : Marie
Bothorel. Pas mouyen dé r'qhuler et d'menti, 3 deux n'est pas simp’, y faodrait ét’ bein
racdées en théat’. C'qhi n'est pas bein sar |

Mé v'13 pour mon compte aghusée d'vol 3 Carhaix, mais en pus, do mon bonhomme ghi
n'est pas 13, li, et Marie Bothorel d'maintieunes sougherneries en souétrie et port
darmes ! Vous n'sonjez tout come pas qé j'vas conveni d’eune paraille éffubellerie !

Pi les v'I2 qQ'y s’'mettent au chouchot dé m'renvaye sus Carhaix. Yan ! Les cocos-1a n'avez
pas songé 3 |a nature ! J'étas sUs I'bon tour au moment I3 et I'10 févérier 1731 mon
sixieme éfant, Philippe, décide dé s'atiré au monde. Qheu deu ! Y n'vivra q'dix jous. Du
coup I'voyaige va pouva s'faire. Mon Jean Cam/Bothorel qhi érivit par 13 3 Ia douce et
magré q'y I'était li aossi sous 'coup d’la doutance pour harigaodrie aronso*® sieut tout
come I'convoué en toute tranghilité !

A Carhaix mon jujement s’'méne p'titement et y vont fini par m'condaner pour vol
d'« cinq lives, qat’s sols et gat’s deniers » et pour ci-p'tit mé via empognée par les

12 Scalligrou : Escalier on Becton

13 Cam: Boustou ez Berton

14 Etofs de laize 3 bouclentes.

15 Viloder : Errazt, vagabond (Dicrionnctre des termes du vieux Frongots (Pterre Borel 2750))
16 Awsc violences (Dictionzaie Robert Deguillazme)



« exeghutous d'la haote justice » ghi m'enhersent™ sus I'marchié pi dans tous les
carouges™ d”la vile éyou qé j'sai battue a verges, passée a Ia draille™ come on dit 505 les
batiaous et I'la n'est pds d'la p'tite ouistine d'bone-soeu, oh 13-13 gheu paine ! Pi
marghée aou fer blanc d'chaouffe 3 I'épaole ! Un grand « V » come volouse ! J'dévras ét’
ahontée aprés le coup-ia | Méme pas, f'mendurcis dijema, j'bosse du dos et jm'en va
ertéroué en péz mon cabajét, ma ringale™.

En péz ? Sacrédié ! L'l2 n'va pas dlrer come |2 gabelle est mai ghi vous I'dit. Non mais
des fais ? Né v'I3-t-y pas qé I'lend’main jé m'avise @'y manque pas mal dé chaoses dans
mon hoté. Me v'Ia soughernée 3 mon tour ! J'ai doutance dé ghi @'y m'a fait Ia crace-la.
O I'a meint 3 profi qé j'étas pas sez mai dépée eune bérouée mais j'vas aller Iz térouer,
ma, la bourique. Et j'I'as ai chopée |a Jeanne Le Cun! Jli en ai collé eune maodnt’
couémee ! Y'a jeu dans 'aire d'la métarie, les sabiaots volent bas ! Jé nsais qé dé « p'tite
corporance » q'y l'ont dit les ghughus d'la Maréchaoddée mais o va s'en souv'ni la Le
Cun et y va bein fala g0 raméne c'g'o m'a volé ! Ver mais mon malhour né s'aréte pas
Iz | Le seignour dé I'endret prend eune pighe et dégrabatt not’ canigeot ! Jean le Cam
€2 pas rouges qhi s'raméne au moment-Ia en est si ébaoubi q'y ress’ les bras balants
come paralizé | Uafére avait atiré du monde 2 |a métérie et bein rein g pour les atziner
un p'tit j'lou dit :

- Vous aots, v'avez des clos, et méme qhoqruns ghi sont pds m'nés, eh bein y'en a
bein un qhi va pouva nou’en vend un morcet pour bati eune vraie d'meurance, on a d'ca
pour un bon prix...

Y s'en sieuvit eune vraie volée d'pigris, du coup |'aire fut vidée d'un coup : v'la Ia réponse
ama d'mande !

£t nous v'Ia déhoustés d'Bourbria, y va bein fala térouer 3 s'ébriller ghoq’ part. Javions
bein oui caoser d'un endret cor pls lein fourré dans la campangne et jalons y aller va. £t
du coup, pour fini, nous v'Ia affoui sUs Gattelouarn, tréve de Seven-Lehart, parouasse
d'Pléssidy. Mais |a vie est d'méme et on n'y peut rein, I'atout d'la métarie gé j'viens
d’conter va dév'ni un nouviaou tournant @ mes amoués a nos amoués qé j'dévras dire.
Ma j'ai ghoq's dinmanches I'ocdsion d'aller 3 la messe, n'est pds par grand’ dévossion y
faot bein I'dire mais les usaiges sont I'pUs souvent pds forts q'les créyances. Mais I'la
d'vait dijema ét’ ecrit I'jou-1a j'rencont’ un home sis mon ch’'min ; bel home ma fa et
come par un coup d'azar y s'aréte et on caose. Pas longtemps Ia caoserie, I'dernier son
pour la messe vient d'sonné, et on s'dit qQ'y s'ra vantiée cor posib’ dé sé r'va. Loffice se
passit sans gé j'm'en avise pour ainsi dire et j'sieuvas bét'ment les bougeries des aot’s.
Mon chouchot ronronnait au p’tit nom q'I’homme m'avait dit s‘'nommer : Geffroy, ety
m’dit pUs tard, passeqé on sé r'vit faot-y dire pls, Geffroy Le Cozler, et y d'viendra mon
toisiéme bonhomme...

L'monde n'pouront pas dire q'mon passaige a la caze « Prison » m’arait amner 3
déviéter mes routines, nen-ni, méme pas sérrer la mécanique sis mes hérigaodries,
bein au contrére qé j'pourras acertainer passeqe j'ai d'pus en pUs tendance @ mé r'biffer
ez loués et usaiges. Et ma jé r'tourni 3 Bourbria et 13, était méme un jou d'pardon, eune
belle piéce dé drap m'tendit les bras, nen-ni | eune belle piéce dé drap m'chéyit dans les
bras ! Etait I3 r'prinse d'mes ouvraiges sus faires et marchiés éyou qé j'pouvas m'servi en
draps, mouchoués, chaousses, fichus et méme chapiaous, vaissellement, soleis,
doruries, barassiaous d'église, pamée tout c'q'est r'vendab’. Lla erpersente ténant
d'merchandises | Dans les campangnes on manque 3 peu prés d'tout et I'monde
viennent en nomb’ sez mai, les paisans érivent 3 Gattelouarn, et r'partent 3 la ghute do
d'la camelote sans s'tabuter un brein dé l'orine d’lous achtis.

Ver ! Mais les garciers d’la maréchaossée du haot d'lou bouri ont un début
d'doutance gand y vaient s'mouver pus g'd'amouée les fossés et d' méme les douves des
clos sez un monde ghi s'rai putot portés a s'téner. Pi lous orailles pointues vont s'caicher
un p'tit pis sUs c'qé lou raportent les bats-d'la-goule, les bacouancus ghi n'mangent pas
dans la contrée. Du coup des bruts d’sabiaots vont sapercher d'mon comerce ségret,
d'la vengon™ cacharde et I'la n'est jamais bein bon les brits d'chévaux ez alentours d'un
marchandaige hor-la-loué. Pamée Ia cachardérie n'est pas |2 calité permiére sez les
pandores mais 13 y 'ont fait fort | Est en tapinaige™ q'y vont sam'ner ! Parlesclos; 3 Ia
traverse | Y l'est démésé trop tard pour riper galoche ! La brigade d'Qhintin ma bel et
bein prinze au piaige et en pls bonne mencion pour yeux ghi tendent putot a ériver 3 Ia
« feumeée des cierges® »,

Et nous VI3 partis ! Yeus 3 ch'va bein sur et ma 3 pied les poqes léiées par dévant et
ndchée ao porte-drére du brigadier. Bel éghipaige ma fa qat’ pandores et mai dans
I'mitan tel un pourcet g'on méne 2 Iz faire | £t y'a eune trote dica Qhintin ! PUs d’tois
lieues vantiée bein! Mais mon aghenillerie a |a bonne idée, et est tant mieux pour ma !
d'senti I'bsoin de s'avivander. LUla rouche bein, I'l3 bai bein les bestiaou-la et ma fa
pourga n'pas en fére aghit ? C'ghi n'est pas gangné davance mais jai eune arme
s'crette | Nous v'I3 en aoberge et eune fai g'les monsieus sont bein carés sds lous bancs
j'énonce g'mai, femme au grand ghoeur et p'tite fortune, j'ai d'ca dans ma boursée pour
lous pouéyer I'diner 3 tous! Et mé v'I3 du coup poges déliées et siétée do yeus. A dret
d'vant mai un ch'valier putdt jienne et bein mis dans 53 t'nue m'zieutait sans décesser et
j'sentas bein qé I'pointu d'sa botte v'nait fricoter do mes ortails. Et mai, Marie Lescalier
pour tout 'monde asteure j'songis : ta mon p'tit gars tu n'sais pas c'ghi t'attend ! Et dés
mon assiétée lichée jé m'chomis et come de juss le ch'valier en fit tout autant et
m'sieuvit. Je n’sais pUs ghi m'avait dit gé I'meillour du jeu était en montant... I'escalier !
Est c'qé fit mon sieuvou et c'ghi s'passit dans I'solier d’I'acberge est mon s'cret. Mais les

bigotons q'aveint vel I'coup s'faire s’'mitent 3 hucher au « peuché » délozé™ 3 en faire
honte au diab’ li-méme. Pi I'la s'calmit. Les pliat-ghus-13 n‘roucheint pUs q'du bout d'lous
chicots pour oui c'ghi s'passait aou d'sus d’lou chouchot 3 défact d'pouva I'va ! Pi jé
r’descendit en aiyant au runge ge ma fa j'venas vantiée d'faire un bon pllacement ; Ia
sieute me dit q'javas réson ! Et mon cotri d'passaige s'ramnit les bottes 3 r'ves,
I'tricorne en vrac et pour sur la cartouchiére pls longue qé I'fusi et come dirait un
marou d'la cote I'grand’'mat n'était pUs q'eune faillie vergue d'artimont ! Mais y fallut
bein erprend’ |€ ch’'min d'Qnintin. Pamée la prison né m'vit gé d'passaige, la
maréchaossée mé r'mit a coure le sair méme ! Come qa, les peuchés... !

D’la bérouée ma vie d'courouére de faires et marchiés est des pUs terpignante,
ma vie d'fame aossi d'aot’ part ! Jean L'Cam/Bothorel/Clampinou ez pas rouge et ma
Marie-Anne Le Colen/Scallierou/ Lescalier on n'sé vai pus ghére, I'la bat d'I'zile du bord-
13 et cor pUs dépée qé jai des apperches do Geoffroy Le Clozier. Geoffroy est veuvier
d’'pée un p'tit, ni bossu ni tel c'ti-13 n'est pds pUs un vilotier g'un courou d’chemins, est
tout I'contraire d'un raodou. Y l'est né-natif d’Seven-Lehart et y I'y d’'meure toujou. Pi
j'en sai trop rein pourga ma-méme javons envisaiger I'mariad est-y eune force ghi mé
r'montrait des pérents 3 m'ancrer tranghille gheq’ part, allez sava. Qheu deu! on va vite
cha d'haot ! Les loués d’I'Eglise vont en esnéter tout espouére ! Et en caose, pour yeux
J€ n’sais pds lib' ! V'I3 aot’ chaose ! Les faisous d'loués bobianes et ghi lou s'rait bein
d'ballier d'vant lou porte ont veu dans lous papiéries gé j'sais toujou prominse a Jean
Bothorel ! J'avons el I'grand tord dé faire des fiances d'vant 'ghuré ghi acertaine sans
base sure gé I'la vaot pré-marid. Mais d'marid y'en n'a jamais eJ ! Et n‘est pas tout ! On
m’en veut, est sur | Geoffroy et mai avons nommé tous deux I'méme éfant et v'la eune
emposerie incerndyablle dans I'dret canonige. Eh bein tant pire jalons nous mett’
d’'ensemb’ tout come, dans |a ghunaodrie™ vantié, et alour ! Alour pisq'est d'méme
putdt qé m'caicher sis I3 tére do Geoffroy j'va erprend’ a égheumer faires, marchiés et
pardons !

Jai maintiens compéres mais j'ai étou preint du « métier » si on peut dire el’la
d'méme, jai come ghi dirait eune vraie aderce, eune aderce gasi émayante, |'érive
toujou 3 bout d'mes voleries. Mais I'la s'rait-y vraiment bon pour ma ? J’'mé I'demande
pisqé dés q'on m'vait I'brut coure : La V'3, Ia grand’ volouse est sis I'trimard !! gare 3
vous ! Et tout I'monde pensent q'jai fourré dans mes pouchettes des montances
d'éghus ghi freint pali I'seignour du coin. Y n'en est rein bein sur. On n'préte q'a yeux
q'on d'ja d'ca q'y I'est dit | Vantiée mais n‘est pas pour ma ! La maréchacssée peut bein
v'ni m'éréter , j’'n'ai jamais rein sis mai ! Pas un p'tit sous en poucherte !

Mais d'pée ghog'temps j’'sens bein gé I'vent tourne. Les pies n'chantent pus come les
conies. La maréchaossée a bein envie dé débarasser I'pais d'ma persence. Et I'monde
ont méme poue d'ma et d'ma couée mais on n'a jamais toué ghog'un gant méme ! La
mareéchaossée en a ras I'tricone d'oul I'peup’ et les merchands s'plaind’ et y vont fini par

me mett’ la main au collet et alour qé |’ sais cor « grosse » y vont tout come térouer
pour mai et mon « promis » Geoffroy Le Clozier un bel ébri dans |a tour d’la porte de
Rennes 3 Ghingamp. Est |12 g'va v'ni au monde mon huitéme éfant. On est en janvier
1734.

La Maréchaossée va atend’ dix jous avant d'mé « r'mett’ sds I'grai »**et Ia fézerie va
durer eune sacré bérouée, dure, nijante do des courries 3 Ghingamp, Qhintin, Rennes,
Saint Bérieu et j'sais-t-y éyou cor | Mais |€ lieut'nant d’'ménerie s'avise dé bone-heure qé
les résons d'ma mise en géole sont bein meindres qé c'q'y l'ont, yeux, dans lous
mémouéres. Qant 3 mon Geoffroy y peut acertainer q'y n'cneussait en rein d’mes
arestations mais admet I'rdle q'y tiend dans Ia déraine afére et voudrait bein fére acrére
au biao monde-ia q'y I'a assez d'cai pour nous faire viv' tous deux et q'y veut m'haler
hor-ma. Mais la sentence m’chet sus I'dos, est I'cas dire, au mé d'aou 1736 : eune aot’
draillée d'vant I'monde dé Saint Bérieu et cor un margaige du « V» des volous !
Geoffroy, li, est margé du « V » simp’ et est dans |'oblige d'&t’ persent 3 ma draillée. Mais
y l'est aossi holandé d'Bertangne pour toujou. Qhi q'y s'passit dans les ghuteries et
s'crets d'la justice mais j'sai d'nouviao lib’ | Etait en 1743 si jé ne m’'mets pas d'dans pour
I'coup-ia et jm’en fus sUs Plésidy, 3 Pen Lehart et j'y d’'meure. J'nai p3s du tout en
dévotion d'changer ma maniére dé viv’ et on n'va pas tarder 3 m'va 3 Carhaix, Rostrenen
ou Pontrieux et I3 j'vise gros ! J'ragriche eune béte de ch'va et I'seignour-mét’-qhu-
terrou devra y mett’ € coutaige s'y veut la r'va ! Pls tard, I'2 avri 1748 n’est pas eun’
vraie bonne journée pour mai. Et en caose est eune maodit’ ghénochée ghi pendouille 3
la parceinte d'eune bourgeouaise rupine et jm’en vas la zaguer. L'l3 s'passe cor 3
Qhintin, sous les halles et est I'méme brigaou® gq'en 33 ghi m'serre et ghi m'qhide dica
les géoles d'Saint Miché ! Et a parti d'asteure, gast | mé v'13 do un nom d'pus sis les
roles : « Al leun *». Mais y ‘m'est avis qé I'laisser-faire d'la justice ameéne 3 m'décrouiller
les portes d’Saint Miché mais toujou en est-y gé v'I3 un nouviao chapit’ dé termé !
Asteure v'alez pouva vaire eune nouvelle passée a vous graver en mémouére !

V'avez souvenance d'ma paine de fouet et d'marqaige « 3 bestacu» en «V» 3
Saint Bérieu mais en pls j'étas dans l'oblige d'qhitter I'pais et dé n'pas y r'mett’ les pieds
sous paine de mort ! Eh bein magré I'atout-13 j'y sais ervénue au pais et 'y sais cor. J'vas
s I'dge, est sur, mais j'raode tout come sus les chemins et do un cotri on s'érange pour
qé les éghus des voyaijous ghi s'en vont en pélrinaige sont vitement périés d'changer
d'pouchette ! Les afféres sé r'sieutent mais I’'monde ne s'laissent pas toujou fére come y
faodrait, on 3 don sort les maos. Des paisans qhi r'viénent d'la faire ez béstiaous sont
estourbis, assotis et soulaigés d’lous éghus ! Y I'ont pls d'aise 3 couetter d'la route et
s'faire aouéter par lou ségnour! J'avions bein ermarghé o mes « apdt's » q'y I'était pls
simp’ d’prend’ |2 monae qé d'ervend’ I'bétia g'on pouvait sougherner sds les mémes
ch'mins ! Mais gheu jeu ! Aossitot q'y vayez ghogq'un d'la cotrie 3 « La Escalier » dans un

vilzige les paisans épourés s'téneint sez yeux, s'embareint et dés né cheyante n‘ouvreint
puUs a qhi q'la s'rait.

J'sais tossée, j'viens dapprinde q'li g'est resté mon promin-bonhomme dépée pls
d'vingt ans a ghitter I'monde ; jai d'la paine bein sir mais I'la va passer. Ma vie
terpignante m'a faite duraod mais j'ersent tout come q'y s'rait vantiée temps d’'mett’
Fouvraige 3 bds, d'm'ertirer, ['sai come ghi dirait rendue. Est juss’ eune idée d'méme
q'est passée, vitement, I'malhour du moment ghi chamboule mes ringeries mais j'ai
I'« métier » soughé ac corp pi j'ai eune éghipe 3 m’'ner. Mais j'vas vite m'aviser gé I'frico
est gaté | La maréchaossée d' Carhaix est sUs mes traces et les bat-d'la-goules s'font un
pllaisi, par monvaiseté vantiée, par b’scin d'indulgences™ a tout coup, d’les ghimenter 3
r'goncer=. Et y vont ériver les c'valiers ! A grand’ zélée* ! Pas toujou cachards les
triconés ! Et 13 bernige, les ouésiaous ont talouetté — javons nos mouches nous’ aots
aossi |- Mais j'n'étons pas lein, juss' ghutés dans I'boué d'a cOté pour les va s'casser
I'nez ! Pllaisant ! Mais javons d'l'endon dans mon éghipaige, on r'vient bein vite 3
Trébrivan.

Et I'la sent d'pUs en pUs I'roussi et va bien fala gé fme mett’ en tééte g'mes vingts ans
du début n'sont pUs 13, sacrédié ! Jé m'fais prend’ do eune consorte 3 Saint Nicolas du
Pelem. Jé r'viens 3 Qhintin et sa prison pi on m’ renvayie sus Rennes. J'sais factive, yan
mais rein qé d’'« mangement au ban », I'prévot mé r'donne |a liberté. Lib’ ? Ver ma fa
mais pas pour grand’ bérouée. Qhog's jous avant Noué 1756 un « sergent Ducal » me
rmet la main au colet, 3 Rostrenen I'coup-ci. Et pour pas grand'chaose ! Eune faillie
boutaille de goute... dé fraode come de juss’. Par raport 3 c'q'on a pel m'coller sis I'dos
avant n‘est qasiment rein du tout. Mais I'gasiment rein du tout en ghession va mett’
dans I'chouchot d'la justice q'y va &t’ grand temps d'en fini do ma! Et Ia sentence ghi ché
a Qhimper I' 25 mai 1758 fait g’'ma, Marie Lescalier/Anne-Marie Colen/Al leun, j's’rai
encrouillée dans un hopita ou bein eune « hdté d'force » pour toujou. Alour les c'valiers
d'la maréchaossée m'aménent au couvent d'Montbareil 3 Ghingamp.

Lé « Refuge de Ghingamp » est un couvent q'des bones-soeus les « Soeus d'la
Charité » ont fait bat et ghi r'cévent des pensionnés. Erivés-13 berdadaou ! Y'a come ghi
dirait un & ! Pas gracieuze |a touriére ! lleu, qQ'dit la boune-fame, on né r'cé g'es fies en
r'oentance, pds des volouses, pas dé r'prinses d'justice on n'veut pds d'vous ! Et vilan o
nous r'péte |a porte au nez ; kénavo Ia charité ! Aou nez d’'mes accompagnous putdt et a
va |3 goule q'y font j'en ai bentdt envie d’richoner ! Lou tabut est ghi q'y vont pouva fére
dé ma ? La prison n'est pas baillée 3 servi « d'hdté d'force ». La r'ponse est, et rein
daot: n'rein faire! Du coup me VI3 dé r'tour dans les d’pendances d'la prison
d'Ghingamp, 3 vie dijema I'coup-I3 y vont faire véni I'ghuré pour les darains sagerments.
J'ai pas lein d’soixante cing ans d'dge pdmée, y n'ont pas tout velu dans 13 justice ! Nenni,
pas tout...

29 Indulgencce : Employs 13 au sens que lui doone 1a chretients (Marie Lescalior va a 1a messe tout come!!!)
30 A déborder (Dictanzaire Robert Deguillazme)
31 Au galop, 3 tire &'ails, beiz vits.



Me v'la encrouillée et I'orloje né tourne pis bein vite. N'est g’eune maniere de
dire passeqe d'orloge dans ma geole n'y a en ghére ! Ucalandérier, li, n'est pas pils d'la
partie et y l'est cor pls du a établi. N'en chaot ! do c'gé j'peu gléner do mes gardous
d'prison me v'la tout come a 'aperche, d'aprés yeux, d'mes souéxante dix années d'age.
La mécanige a r'brousser les bérouées det &t' bourdée ! Les murailles et I'mange d'cié
blleu me lassent depee d'ja maintieunes sieutes de jous et d'nétées. N'y a qu'eune faillie
bouline ghi n'me donne g'eune faillie rayée d'soula, gant y donne, et eune faillie vele
sis I'z'alentours. J'y vA souvent y zieuter, mais pas pour la leumiére, y'a d'aot chaose ghi
m’'coure au runje. Et un biao jou j'n'y tiens plis | Les gros linceus d'mon grabat vont faire
I'afere et 'les eghésse come y m'est possib et do des nols bein serrés v'la eune réte ghi
va pouva m'sorti d'aféere. Eune fai bein ataichée j'la jete dehos, j'erive 8 m'érusser par
I'fenestron et j'comence a advaler la muréille. D'ghog’s pieds, pas pis ! J'sais fenee par
mon’ dge dijema et mon mange dé pogne | Patatras | V'la la boune-fame rolée vantiée
bein qat' ou cing touases pls bés. V'la du joli frico pour sur passege ['souffére a hucher
et je n'peus pls me r'chomer. La messe est dite ! Eh bein pas cor tout a fait... ¥ veintent
mé chercher, meé souégnitent et m'emnitent... Et & parti de d'la dica I'moment ge
j'raconte vous n'sarez pas éyou gé j'reste, jameins... est eun aot d'mes s'crets.

Pour fini : Yelle, Marie-Anne Le Colen susnomee Marie Lescalier ou cor Al leun, a véghu
sa vie d'fame preinse come « a part » par I'brave monde empaisses dans les usaiges d'la
bérouée. Mais o fut étou bein au lein des loués d’I'Eglise, d'la justice et de I'Etat, loués
ghi n'la tracasseint ghere. O |'a été dite fame dure ez aot’s come pour yelle et ghi
n'épagne pas non-plis ses praes. O n'a aoghun élan d'choeur dé fond. Accipante® o I'a
m'ner sa vie especiale d'comandouere, eune bérouge d'pas lein d'garante ans, sls I'dos
d'un monde rura en grand’ pénelle maint'nu pachu® sous eune pogne rigoris’ et
acnillante® des signouries et signouries d'Eglise. O finira sa vie au s'cret I'7 aout 17689.

J'n'ards pds pet m'ner a bout mon écririe sans l'aide en tout permier de « Cotes dArmor
magazine » et ses histoires costarmoricaines.

Mais étou des archives départementales des Cotes dArmor (extraits régistres
paroissiaux)

Jean Lorédan 1853/1937 : La grande Misére et les voleurs au XVlliéme siécle

Différents sites internet tel Wikipédia, Gallica et autres

Pierre Borel 1620/1671 : Dictionnaire des termes du vieux Frangois (1750)

32 Dominants (Dictionnaire Robert Deguillaumse)
33 Ruste (Dicticeazire Robert Deguillaums)
34 Influents (Dictonnaire Robert Deguillaums)

